ВЫНСЬӦДӦМА
Коми Республикаса Веськӧдлан котырлӧн
2021 во косму тӧлысь 16 лунся 200 №-а шуӧмӧн
(2 №-а содтӧд)
Коми Республикаса Веськӧдлан котырын да Коми Республикаса 
олӧмӧ пӧртысь власьт органъясын проект уджлӧн
ФУНКЦИОНАЛЬНӦЙ ТЭЧАС
Коми Республикаса Веськӧдлан котырын да Коми Республикаса олӧмӧ пӧртысь власьт органъясын проект уджлӧн функциональнӧй тэчасӧ пырӧ проект уджын участвуйтысьяслӧн лыддьӧг да налӧн удж.
1. Коми Республикаса Веськӧдлан котырын да Коми Республикаса олӧмӧ пӧртысь власьт органъясын проект уджӧн веськӧдлан системаса функциональнӧй тэчасӧ пырӧны:
1) проект уджӧн веськӧдлан пыр уджалысь органъяс:
а) Коми Республикаса Юралысь бердын стратегическӧя сӧвмӧдӧм да проектъяс серти Сӧвет (водзӧ – Сӧвет);
б) Сӧветлӧн президиум;
в) Сӧвет бердын Ӧтйӧза-экспертнӧй сӧвет (водзӧ – Ӧтйӧза-экспертнӧй сӧвет);
г) дінмуса проектнӧй офис;
д) ведомствоса проектнӧй офис;
2) проектнӧй уджӧн веськӧдлан недыр кадся органъяс, кутшӧмъясӧс артмӧдӧма дінму, верктуя да ведомствоса проектъяс (проектъяслӧн уджтасъяс) збыльмӧдӧм могысь (водзӧ – проектъяс):
а) проектнӧй комитет;
б) проектлӧн куратор;
в) проектлӧн команда (проектӧн юрнуӧдысь, проектлӧн администратор, проектын участвуйтысьяс).
2. Сӧвет збыльмӧдӧ ассьыс уджсӧ «Коми Республикаса Юралысь бердын стратегическӧя сӧвмӧдӧм да проектъяс серти Сӧвет лӧсьӧдӧм йылысь» Коми Республикаса Юралысьлӧн 2019 во тӧвшӧр тӧлысь 28 лунся 4 №-а Индӧд серти.
3. Сӧветлӧн президиум збыльмӧдӧ ассьыс уджсӧ «Коми Республикаса Юралысь бердын стратегическӧя сӧвмӧдӧм да проектъяс серти Сӧвет лӧсьӧдӧм йылысь» Коми Республикаса Юралысьлӧн 2019 во тӧвшӧр тӧлысь 28 лунся 4 №-а Индӧд серти.
3.1. Сӧветлӧн Президиум: 
а) примитӧ проектъяс лӧсьӧдны коланлун йылысь помшуӧм;
б) артмӧдӧ дінму да (либӧ) верктуя проектъяслысь (проект уджтасъяслысь) лыддьӧг да донъялӧ налысь збыльмӧдӧмсӧ;
в) видлалӧ дінму да (либӧ) верктуя проектъяс (проект уджтасъяс) збыльмӧдӧм йылысь юӧр, сы лыдын индӧм проектъяс збыльмӧдӧм йылысь шӧракостса да итоговӧй отчётъяс;
г) вынсьӧдӧ проектнӧй комитетӧн ошкӧм дінму да (либӧ) верктуя проектъяслысь (проект уджтасъяслысь) паспортъяс вежӧм вылӧ запросъяс; 
д) примитӧ медшӧр могъясӧ, торъя мога да содтӧд петкӧдласъясӧ, дінму да (либӧ) верктуя проектъяслӧн (проект уджтасъяслӧн) бӧртасъясӧ воӧдчӧм йылысь помшуӧм, найӧс помалӧм йылысь помшуӧм (сы лыдын кадысь водз);
е) вынсьӧдӧ проектнӧй комитетъяслысь тэчас, проектлысь кураторъясӧс да юрнуӧдысьясӧс;
ж) координируйтӧ проектнӧй уджын участвуйтысь канму гражданскӧй служащӧйяслы ышӧдан система сӧвмӧдӧм да вӧдитчӧм;
з) примитӧ проектъяс помалӧм йылысь помшуӧмъяс (сы лыдын кадысь водз);
и) збыльмӧдӧ мукӧд удж, кутшӧмъясӧс урчитӧма Коми Республикаса Веськӧдлан котырын да Коми Республикаса олӧмӧ пӧртысь власьт органъясын проект удж котыртӧм йылысь положениеӧн (водзӧ – Положение), проектнӧй удж юкӧнын мукӧд нормативнӧй инӧда актӧн.
3.2. Тайӧ функциональнӧй тэчаслӧн 3.1 пунктса «а», «б», «в», «ж» пунктувъясын индӧм юалӧмъяс серти помшуӧмъяссӧ вермӧ примитны Сӧветса президиумӧн юрнуӧдысь найӧс Сӧвет президиумлӧн заседание вылын видлавтӧг.
3.3. Сӧвет президиумлысь помшуӧмъяссӧ збыльмӧдӧны дінму проектъяслӧн кураторъяс, верктуя проектъяслӧн (проектъяс уджтасъяслӧн) кураторъяс, дінму проектъясӧн юрнуӧдысьяс, верктуя проектъясӧн (проектъяслӧн уджтасъясӧн) юрнуӧдысьяс, колана органъяс да организацияяс.
Сӧвет президиумлысь помшуӧмъяс збыльмӧдӧм бӧрся контрольсӧ нуӧдӧ дінму проектнӧй офисӧн кывкутысь юрнуӧдысь.
4. Коми Республикаын проектъяс да проектъяслысь уджтасъяс стратегическӧя сӧвмӧдан, лӧсьӧдан да збыльмӧдан могъяс решитӧм вылӧ Сӧвет бердын артмӧдӧны Ӧтйӧза-экспертнӧй сӧвет да збыльмӧдӧ ассьыс уджсӧ «Коми Республикаса Юралысь бердын стратегическӧя сӧвмӧдӧм да проектъяс серти Сӧвет лӧсьӧдӧм йылысь» Коми Республикаса Юралысьлӧн 2019 во тӧвшӧр тӧлысь 28 лунся 4 №-а Индӧд серти.
Ӧтйӧза-экспертнӧй сӧвет збыльмӧдӧ ассьыс уджсӧ Россия Федерацияса нормативнӧй инӧда актъяс да Коми Республикаса нормативнӧй инӧда актъяс серти.
5. Дінмуса проектнӧй офис – проектнӧй уджӧн веськӧдлан юкӧнын координируйтан да контроль орган, мый артмӧдсьӧ Коми Республикаса олӧмӧ пӧртысь власьт органын, кутшӧм кывкутӧ Коми Республикаса олӧмӧ пӧртысь власьт органъясын проектнӧй удж котыртӧмысь, Коми Республикаын проектъяс (проектъяслысь уджтасъяс) збыльмӧдігӧн Коми Республикаса олӧмӧ пӧртысь власьт органъяслӧн ведомствокостса уджысь да ӧтувъя координируйтӧмысь (водзӧ – уполномочитӧм орган).
Дінму проектнӧй офис уджлӧн медшӧр могъясӧн лоӧ проектнӧй уджӧн веськӧдлан юкӧнын нормативнӧй инӧда ладмӧдӧм серти вӧзйӧмъяс дасьтӧм, проектнӧй удж котыртан-методическӧя нуӧдӧм, проект уджӧн веськӧдлӧмсӧ координируйтӧм да контроль.
Дінму проектнӧй офисӧн юрнуӧдысьӧн лоӧ уполномочитӧм органӧн юрнуӧдысь. 
Дінму проектнӧй офис:
1) котыртӧ Коми Республикаын проектнӧй уджӧн веськӧдлан система пыртӧм да сӧвмӧдӧм;
2) могмӧдӧ проектъяс збыльмӧдӧмлысь ӧтувъя координируйтӧм;
3) нуӧдӧ проектъяс збыльмӧдӧмлысь мониторинг;
4) могмӧдӧ Коми Республикаса Веськӧдлан котырын да Коми Республикаса олӧмӧ пӧртысь власьт органъясын проектнӧй удж методологическӧя нуӧдӧм;
5) сетӧ Россия Федерацияса Веськӧдлан котырса проектнӧй офислӧн, Россия Федерацияса экономическӧя сӧвмӧдан министерстволӧн, проектнӧй удж компетенцияяс шӧринлӧн, Россия Федерацияса Веськӧдлан котыр бердын Аналитика нуӧдан шӧринлӧн да проект уджлӧн мукӧд участвуйтысьяслӧн запрос серти Коми Республикаын национальнӧй проектъяс, федеральнӧй проектъяс да дінму проектъяс збыльмӧдӧм йылысь аналитика да мукӧд материал, юӧр да тӧдмӧгъяс кындзи, кутшӧмъяс эмӧсь проектнӧй уджлӧн юӧртан системаын;
6) лӧсьӧдӧ Коми Республикаын проект уджӧн веськӧдлан юкӧнын нормативнӧй-инӧда ладмӧдӧм серти вӧзйӧмъяс;
7) участвуйтӧ контрольнӧй мероприятиеясын, кутшӧмъясӧс Россия Федерацияса Веськӧдлан котырлӧн проектнӧй офис котыртӧма национальнӧй проектъяс, федеральнӧй проектъяс да дінму проектъяс серти, ачыс котыртӧ контрольнӧй мероприятиеяс дінму проектъяс серти;
8) нуӧдӧ дінму проектъяс збыльмӧдӧм серти петкӧдласъясӧдз, бӧртасъясӧдз, вежтасӧдз да рискъясӧдз воӧдчӧм йылысь юӧрлысь ас кадӧ сетӧм серти контроль да донъялӧ збыльлун, коланлун, тырвыйӧлун да стӧчлун, кутшӧмӧс сетӧны проект уджлӧн юӧртан системаын дінму проектъясын участвуйтысьяс, да артмӧдӧ индӧм юӧр бурмӧдӧм серти вӧзйӧмъяс;
9) котыртӧ да документационнӧя могмӧдӧ Сӧвет президиумлысь уджсӧ да проектнӧй комитетъяслысь уджсӧ, а сідзжӧ могмӧдӧ да координируйтӧ дінму проектъясын участвуйтысьяслысь уджсӧ проектнӧй уджлӧн юӧртан системаын да национальнӧй проектъяс збыльмӧдан юӧртан аналитика системаын;
10) дінму проектъяс збыльмӧдӧм серти мониторинг да анализ нуӧдігӧн петкӧдласъясӧдз, бӧртасъясӧдз, вежтасӧдз да рискъясӧдз воӧдчӧм йылысь юӧрсӧ сетӧ федеральнӧй проектъясӧн юрнуӧдысьяслы да Россия Федерацияса экономическӧя сӧвмӧдан министерствоӧ;
11) нуӧдӧ дінму проектъясын участвуйтысьяслысь учёт, а сідзжӧ дінму проектъяс збыльмӧдӧмын найӧс уджӧн могмӧдан тшупӧдлысь учёт;
12) котыртӧ дінму проектъясын участвуйтысьяслысь уджсикасын компетенцияяс сӧвмӧдӧм серти удж;
13) артмӧдӧ дінму проектъясын участвуйтысьясӧс ышӧдан система да котыртӧ проект удж, дасьтӧ дінму проектъясын участвуйтысьяслӧн удж окталунлысь медшӧр петкӧдласъяс донъялӧм серти вӧзйӧмъяс найӧс ышӧдӧм могысь;
14) Коми Республикаса олӧмӧ пӧртысь власьт органъяскӧд ӧтув, кодъяслӧн уджмогъясӧ пырӧ дінму проектъяс збыльмӧдан юкӧнын инӧда йитӧдъяс артмӧдӧм, донъялӧ медшӧр могъясӧдз, петкӧдласъясӧдз да бӧртасъясӧдз воӧдчӧм вылӧ дінму проектъясын вӧзъяна мероприятиеяслысь тырманлун, кутшӧмъясӧс урчитӧма Коми Республика мутасын дінму проектъяс збыльмӧдӧм йылысь артмӧдчӧмын, кутшӧмъяс могмӧдӧны лӧсялана федеральнӧй проектъяслӧн медшӧр могъясӧдз, петкӧдласъясӧдз да бӧртасъясӧдз воӧдчӧмсӧ, а сідзжӧ збыльмӧдӧ Коми Республикаса Юралысьӧн окталун медшӧр петкӧдласъясӧдз воӧдчӧм вылӧ дінму проектъяслӧн тӧдчанлунлысь анализ;
15) дасьтӧ Коми Республикаса Юралысьлы либӧ Коми Республикаса Веськӧдлан котырӧн вежысьлы национальнӧй проектъяс збыльмӧдан юалӧмъяс серти справочнӧй да аналитика материалъяс, коді кывкутана могъяс юклӧм серти координируйтӧ Коми Республикаса олӧмӧ пӧртысь власьт органъяслысь уджсӧ Коми Республикаын проект удж котыртан юалӧмъяс серти;
16) артмӧдӧ аналитика да справочнӧй материалъяс, помшуӧм балаяс найӧс Сӧветса президиумлӧн да проектнӧй комитетъяслӧн заседаниеяс вылын водзӧ видлалӧм вылӧ;
17) ладмӧдӧ дінму да верктуя проектъяс (проект уджтасъяс) серти вӧзйӧмъяс, индӧм проектъяслысь паспортъяс, индӧм проектъяслысь паспортъяс вежӧм вылӧ запросъяс, видлалӧ сетӧм документъяслысь проект удж юкӧнын методическӧй вӧзйӧмъяслы, Положениелы лӧсялӧмкӧд йитчӧм юалӧмъяс;
18) збыльмӧдӧ тӧдмӧгъяслӧн стӧчлун да подулалӧм бӧрся контроль, кутшӧмъяс эмӧсь проект удж збыльмӧдігӧн лӧсьӧдӧм документъясын;
19) дасьтӧ дінму проектъяс да (либӧ) верктуя проектъяс (проект уджтасъяс) серти отчётъяс бурмӧдӧм вылӧ вӧзйӧмъяс, коланлун дырйи артмӧдӧ дінму проектъяс да (либӧ) верктуя проектъяс (проект уджтасъяс) серти отчётъяс вылӧ кывкӧртӧдъяс;
20) эрдӧдӧ, донъялӧ дінму проектъяс да (либӧ) верктуя проектъяс (проект уджтасъяс) збыльмӧдан рискъяс да артмӧдӧ найӧс чинтӧм серти вӧзйӧмъяс;
21) анализируйтӧ юӧр, кутшӧм эм дінму да (либӧ) верктуя проектъяслысь (проект уджтасъяслысь) паспортъяс вежӧм вылӧ запросъясын сылӧн збыльлун, коланлун, тырвыйӧлун да стӧчлун вылӧ да дасьтӧ дінму да (либӧ) верктуя проектъяслысь (проект уджтасъяслысь) паспортъяс вежӧм вылӧ запросъяс вылӧ кывкӧртӧдъяс;
22) збыльмӧдӧ ӧтувъя удж контроль, дӧзьӧр нуӧдысь да инӧд видзысь органъяскӧд, политическӧй да ӧтйӧза организацияяскӧд да ӧтувъяскӧд;
23) координируйтӧ Коми Республикаын федеральнӧй, дінму да муниципальнӧй тшупӧдъясын проектнӧй уджын участвуйтысьяслысь ӧтувъя удж, а сідзжӧ координируйтӧ Коми Республикаын национальнӧй проектъяс збыльмӧдӧмлысь юӧрӧн могмӧдӧмсӧ;
24) корӧ аслас компетенцияясын Коми Республикаса олӧмӧ пӧртысь власьт органъяслысь, Коми Республикаын меставывса асвеськӧдлан органъяслысь юӧртан да аналитическӧй материалъяс, кутшӧмъяс пырӧны дінму да (либӧ) верктуя проектъясӧ (проект уджтасъясӧ);
25) дасьтӧ Сӧветса президиумлӧн заседаниеяс вылын коланлун дырйи дінму да (либӧ) верктуя проектъяс (проект уджтасъяс) збыльмӧдӧм йылысь отчётъяс видлавны коланлун йылысь вӧзйӧмъяс;
26) участвуйтӧ коланлун дырйи проектнӧй комитетъяслӧн да координируйтысь органъяслӧн уджын, кутшӧмъясӧс артмӧдӧма Коми Республикаса олӧмӧ пӧртысь власьт органъясӧн юрнуӧдысьяс бердын проект удж котыртан да збыльмӧдан юалӧмъяс видлалӧм могысь;
27) сетӧ Сӧветлӧн президиумӧ вынсьӧдӧм вылӧ проектнӧй комитетъясӧ пырысьясӧс;
28) сетӧ дінму проектъясӧн юрнуӧдысьяслы дінму проектъясын участвуйтысьяслысь окталун петкӧдласъяс донъялӧм серти вӧзйӧмъяс, збыльмӧдӧ донъялӧмлӧн бӧртасъяс серти мыччӧдъяс ӧтувтӧм да прӧверитӧм;
29) збыльмӧдӧ поручениеяс збыльмӧдан кадколастлысь да поручениеяс збыльмӧдан ноглысь контроль, кутшӧмъясӧс артмӧдӧма дінму тшупӧдын национальнӧй проектъяс, федеральнӧй проектъяс да дінму проектъяс збыльмӧдігӧн;
30) збыльмӧдӧ мукӧд удж, кутшӧмъясӧс урчитӧма Положениеӧн да мукӧд нормативнӧй инӧда актӧн проект удж юкӧнын.
6. Ведомствоса проектнӧй офиссӧ котыртӧны Коми Республикаса олӧмӧ пӧртысь власьт органын. Коми Республикаса олӧмӧ пӧртысь власьт органлӧн помшуӧм серти ведомствоса проектнӧй офислысь могъяссӧ решитӧм вылӧ вермасны корны учреждениеяс, кутшӧмъяс серти Коми Республикаса олӧмӧ пӧртысь власьт лӧсялана орган збыльмӧдӧ котыртысьлысь могъяс да уджмогъяс (водзӧ – ведомствоувса учреждениеяс).
6.1. Ведомствоса проектнӧй офис артмӧдӧны Коми Республикаса олӧмӧ пӧртысь власьт органса юрнуӧдысьлӧн помшуӧмӧн.
6.2. Ведомствоса проектнӧй офисӧн юрнуӧдысьӧн лоӧ Коми Республикаса олӧмӧ пӧртысь власьт лӧсялана органын проектнӧй удж котыртӧмысь кывкутысь юрнуӧдысь либӧ юрнуӧдысьӧс вежысь, коді:
1) могмӧдӧ Коми Республикаса олӧмӧ пӧртысь власьт органын да ведомствоувса учреждениеясын проект удж системнӧя сӧвмӧдӧмсӧ;
2) отсалӧ бура збыльмӧдны проектъяс Коми Республикаса олӧмӧ пӧртысь власьт органын;
3) ас кежысь нуӧдӧ проектъяс серти контрольнӧй мероприятиеяс;
4) збыльмӧдӧ корӧмъясӧ кутчысьӧмысь контроль, кутшӧмъясӧс проект удж юкӧнын урчитӧма нормативнӧй инӧда актъясӧн;
5) збыльмӧдӧ мукӧд удж, кутшӧмъясӧс урчитӧма Положениеӧн либӧ мукӧд нормативнӧй инӧда актӧн.
6.3. Ведомствоса проектнӧй офис:
1) участвуйтӧ дінму проектъяс да верктуя проектъяс (проект уджтасъяс) збыльмӧдӧмлӧн мониторингын, нуӧдӧ ведомствоса проектъяс олӧмӧ пӧртӧмлысь мониторинг, кутшӧмъясӧс пӧртӧ олӧмӧ Коми Республикаса олӧмӧ пӧртысь власьт орган;
2) анализируйтӧ юӧр, кутшӧм эм проектъяслысь паспортъяс вежӧм вылӧ запросъясын, проектъяс збыльмӧдӧм йылысь отчётъясын, кутшӧмъясӧс дасьтісны Коми Республикаса олӧмӧ пӧртысь власьт органъяс, сылӧн збыльлун, коланлун, тырвыйӧлун да мыччӧдъяслӧн стӧчлун серти;
3) сетӧ дінму проектнӧй офислӧн запросъяс серти дінму, верктуя да ведомствоса проектъяс (проект уджтасъяс) збыльмӧдӧм йылысь аналитика да мукӧд материал, а сідзжӧ Коми Республикаса олӧмӧ пӧртысь власьт органын проект удж йылысь мукӧд юӧр;
4) участвуйтӧ контрольнӧй мероприятиеясын, кутшӧмъясӧс проектъяс серти котыртӧма дінму проектнӧй офисӧн;
5) сетӧ дінму проектнӧй офислӧн инпас вылӧ дінму, верктуя проектъяс (проект уджтасъяс) серти, участвуйтысьнас кутшӧмъяслӧн лоӧ кывкутысь орган, кодлӧн тэчасын лӧсьӧдӧма ведомствоса проектнӧй офис, проектнӧй комитетъяслӧн тэчас йылысь вӧзйӧмъяс;
6) могмӧдӧ Коми Республикаса олӧмӧ пӧртысь власьт органын да ведомствоувса учреждениеясын проект удж методологическӧя нуӧдӧм;
7) коланлун дырйи лӧсьӧдӧ да вынсьӧдӧ методическӧй вӧзйӧмъяс, кутшӧмъяс ладмӧдӧны проектъясӧн веськӧдлан юкӧнса аслыспӧлӧслунъяссӧ Коми Республикаса канму веськӧдлӧмлӧн лӧсялана юкӧнын, да могмӧдӧ проект удж методическӧя нуӧдӧм Коми Республикаса канму веськӧдлӧмлӧн лӧсялана юкӧнын;
8) анализируйтӧ да донъялӧ проектъяс, проектъяслысь портфельяс збыльмӧдан рискъяс да мытшӧдъяс, коланлун дырйи лӧсьӧдӧ найӧс чинтӧм серти мероприятиеяс;
9) могмӧдӧ дінму, верктуя да ведомствоса проектъясын (проект уджтасъясын) участвуйтысьяслысь учёт да лӧсялана дінму, верктуя да ведомствоса проектъясын (проект уджтасъясын) найӧс уджӧн могмӧдӧмлысь тшупӧд;
10) контролируйтӧ проект уджлӧн юӧртан системаын Коми Республикаса олӧмӧ пӧртысь власьт органса уджалысьясӧн, кутшӧмлӧн тэчасын артмӧдӧма ведомствоса проектнӧй офис, ведомствоса проектъяс (проект уджтасъяс) серти колана мыччӧдъяс нуӧдӧм да артмӧдӧм серти уджсӧ да ведомствоувса учреждениеясын, кутшӧмъяс лоӧны ведомствоса проектъяслӧн (проект уджтасъяслӧн) мероприятиеясын участвуйтысьясӧн, сы лыдын збыльмӧдысьясӧн;
11) участвуйтӧ недыр кадся да пыр уджалысь органъяслӧн уджын, кутшӧмъяс веськӧдлӧны Коми Республикаын ведомствоса проектнӧй офислӧн полномочиеясӧ пырысь юалӧмъяс серти проект уджӧн (ладмӧдӧмӧн);
12) координируйтӧ Коми Республикаса олӧмӧ пӧртысь власьт органса уджалысьяслысь, кутшӧмлӧн тэчасын артмӧдӧма ведомствоса проектнӧй офис, опыт чӧжан да профессиональнӧй компетенцияяс сӧвмӧдан уджсӧ да ведомствоувса учреждениеясын, кутшӧмъяс ведомствоса проектъясӧн (проект уджтасъясӧн) веськӧдлан юкӧнын лоӧны ведомствоса проектъяслӧн (проект уджтасъяслӧн) мероприятиеясын участвуйтысьясӧн, сы лыдын збыльмӧдысьясӧн;
13) лӧсьӧдӧ да нуӧдӧ Коми Республикаса олӧмӧ пӧртысь власьт органъясын уджалысьясӧс, кутшӧмлӧн тэчасын артмӧдӧма ведомствоса проектнӧй офис, ышӧдӧм да стимулируйтӧм серти мероприятиеяс да ведомствоувса учреждениеясын, кутшӧмъяс лоӧны ведомствоса проектъяслысь (проект уджтасъяслысь) мероприятиеяс участвуйтысьясӧн, сы лыдын збыльмӧдысьясӧн;
14) сетӧ проектъясӧн юрнуӧдысьяслы, кутшӧмъясӧс збыльмӧдӧ Коми Республикаса олӧмӧ пӧртысь власьт орган, кутшӧмлӧн тэчасын артмӧдӧма ведомствоса проектнӧй офис, проектъясын участвуйтысьяслӧн уджын окталунлысь медшӧр петкӧдласъяс донъялӧм серти вӧзйӧмъяс, ӧтувтӧ да прӧверитӧ мыччӧдъяс донъялан бӧртасъяс серти;
15) ладмӧдӧ ведомствоувса учреждениеяслӧн актъяслысь проектъяс, кутшӧмъяс регламентируйтӧны проект удж котыртӧмсӧ;
16) контролируйтӧ ведомствоса проектъяслысь (проект уджтасъяслысь) петкӧдчӧмсӧ, кутшӧмъясӧс збыльмӧдӧны да планируйтӧны збыльмӧдны Коми Республикаса олӧмӧ пӧртысь власьт органлӧн канмусянь веськӧдлан юкӧнын, кутшӧмлӧн тэчасын артмӧдӧма ведомствоса проектнӧй офис, Коми Республикаса лӧсялана канму уджтаслӧн тэчасын сылӧн тэчаса элементъяс сяма;
17) котыртӧ да контролируйтӧ дінму проектнӧй офисӧ отчётносьт сетӧмсӧ да динамикалӧн анализлысь бӧртасъяссӧ да ведомствоса проектъяс (проект уджтасъяс) збыльмӧдан ногсӧ;
18) збыльмӧдӧ мукӧд удж, кутшӧмъясӧс проект удж юкӧнын урчитӧма Положениеӧн да мукӧд нормативнӧй инӧда актӧн.
6.4. Ведомствоса проектъяс (проект уджтасъяс) збыльмӧдігӧн уджъяс да уджмогъяс олӧмӧ пӧртӧм могысь ведомствоса проектнӧй офисын уджалысьяс вӧдитчӧны йитчӧмлӧн став участвуйтысь костын ӧта-мӧдкӧд да ведомствокостса окталуна став йитчанногӧн, сы лыдын сӧвещаниеяс котыртӧмӧн.
Ведомствоса проектнӧй офислысь сӧвещаниеяс нуӧдӧмын водзмӧстчысьясӧн вермасны лоны ведомствоса проектнӧй офисын уджалысьяс, проектъяслӧн администраторъяс да юрнуӧдысьяс, дінму проектнӧй офисын уджалысьяс.
Ведомствоса проектнӧй офислысь сӧвещаниеяссӧ нуӧдӧ ведомствоса проектнӧй офисӧн юрнуӧдысь либӧ сійӧс вежысь (юрнуӧдыськӧд ладмӧдӧм серти). Сӧвещание вылын примитӧм помшуӧмъяссӧ оформитӧны сӧвещаниелӧн сёрнигижӧдӧн.
Ведомствоса проектнӧй офислӧн уджалысьяс асьныс участвуйтӧны сӧвещаниеясын. Сэк, кор сӧвещание вылӧ локны позянлуныс абу, ведомствоса проектнӧй офисын уджалысь вермӧ водзвыв сетны ассьыс видзӧдлассӧ гижӧда формаын.
Сӧвещание нуӧдан ин да кад, сылӧн участвуйтысьяслысь список да юалӧмъяслысь лыддьӧг, кутшӧмъясӧс кутасны видлавны, индӧ ведомствоса проектнӧй офисӧн юрнуӧдысь (сійӧс вежысь).
Сэк, кор помшуӧмыс, кутшӧмӧс примитӧма сӧвещание дырйи, йитчӧма торъя ведомствоса проектъяс (проект уджтасъяс) збыльмӧдан юалӧмъяскӧд, сӧвещаниелысь сёрнигижӧдсӧ сӧвещание нуӧдан лунсянь 5 уджалан лун чӧжӧн сетӧны ведомствоса проектъясын (проект уджтасъясын) лӧсялана участвуйтысьяслы сёрнигижӧдлысь тшӧктӧмъяссӧ збыльмӧдӧм вылӧ сёрнигижӧдӧн урчитӧм кадколастӧ.
7. Проектнӧй комитет лоӧ коллегиальнӧй органӧн, кутшӧмӧс артмӧдӧны дінму да верктуя проектъяс (проект уджтасъяс) збыльмӧдӧм могысь. Сӧветса президиум вынсьӧдӧ проектнӧй комитетлысь тэчас быд дінму, верктуя проект (проект уджтас) серти торйӧн.
Проектнӧй комитет вермӧны артмӧдны ӧти либӧ некымын проект збыльмӧдӧм могысь торъя нырвизь серти либӧ артмӧдӧны лӧсялана нырвизь серти проектъяс збыльмӧдӧм могысь пыр уджалан подув вылын.
7.1. Проектнӧй комитетлӧн тэчасӧ пыртӧны проектнӧй комитетӧн юрнуӧдысьӧс (лӧсялана проектлысь кураторӧс), проектнӧй комитетӧн юрнуӧдысьӧс вежысьӧс, проектъясӧн юрнуӧдысьясӧс, проектнӧй комитетлӧн кывкутысь секретарӧс, дінму проектнӧй офис петкӧдлысьӧс, Коми Республикаса олӧмӧ пӧртысь власьт органъясӧн юрнуӧдысьясӧс либӧ юрнуӧдысьӧс вежысьясӧс, кодъяс лоӧны збыльмӧдысьясӧн либӧ проект ӧтвыв збыльмӧдысьясӧн.
Кывкутысь секретарӧс индӧны проектнӧй комитетӧн юрнуӧдысьӧн.
7.2. Проектнӧй комитетлӧн тэчасӧ коланлун дырйи вермӧны пыртны Коми Республикаын меставывса асвеськӧдлан органъясӧн юрнуӧдысьясӧс, Ӧтйӧза-экспертнӧй сӧвет, мукӧд орган да организация петкӧдлысьясӧс, кодъяс лоӧны проект збыльмӧдысьясӧн либӧ ӧтвыв збыльмӧдысьясӧн.
7.3. Проектнӧй комитетӧ пырысьяслӧн вӧзъяна лыдыс артмӧдӧ 10 мортысь абу унджык.
7.4. Проектнӧй комитет:
1) видлалӧ да ошкӧ дінму, верктуя проектъяслысь (проект уджтасъяслысь) паспортъяс;
2) видлалӧ да бырӧдӧ паныд видзӧдласъяс, кутшӧмъяс артмӧны проект уджын участвуйтысьяс костын дінму проектъяс да верктуя проектъяс (проект уджтасъяс) лӧсьӧдігӧн да збыльмӧдігӧн, сы лыдын наӧн уджмогъяс збыльмӧдігӧн, кутшӧмъясӧс урчитӧма тайӧ функциональнӧй тэчасӧн, Коми Республикаса олӧмӧ пӧртысь власьт колана органъяслӧн, мукӧд колана орган да организация участвуйтігӧн;
3) видлалӧ дінму проектъяс да коланлун дырйи верктуя проектъяс (проект уджтасъяс) збыльмӧдӧмлӧн анализлысь бӧртасъяс; 
4) корӧ Коми Республикаса олӧмӧ пӧртысь власьт органъяслысь, Коми Республикаын меставывса асвеськӧдлан органъяслысь, мукӧд органлысь да организациялысь дінму, верктуя проектъяс (проект уджтасъяс) збыльмӧдан юалӧмъяс серти материалъяс да юӧр;
5) видлалӧ дінму, верктуя проектъяс (проект уджтасъяс) збыльмӧданног йылысь юӧр, вынсьӧдӧ да ошкӧ дінму, верктуя проектъяс (проект уджтасъяс) збыльмӧданног йылысь отчётъяс, а сідзжӧ лӧсялана юкӧнын координируйтӧ Коми Республикаса олӧмӧ пӧртысь власьт органъяслысь да индӧм проектъясын участвуйтысьяслысь уджсӧ;
6) сетӧ Сӧветса президиумӧ дінму проектъяс да верктуя проектъяс (проект уджтасъяс) збыльмӧдан юалӧмъяс серти докладъяс да вӧзйӧмъяс;
7) ошкӧ дінму проектъяслысь паспортъяс вежӧм вылӧ запросъяс да верктуя проектъяслысь (проект уджтасъяслысь) паспортъяс вежӧм вылӧ запросъяс;
8) примитӧ медшӧр могъясӧ, петкӧдласъясӧ, бӧртасъясӧ да вежтасъясӧ воӧдчӧм, дінму, верктуя проектъяслысь могъяс олӧмӧ пӧртӧм йылысь помшуӧм, найӧс эштӧдӧм йылысь помшуӧм (сы лыдын кадысь водз);
9) видлалӧ проектъяс збыльмӧдан мытшӧда юалӧмъяс серти Коми Республикаса олӧмӧ пӧртысь власьт органъяслысь, Коми Республикаын меставывса асвеськӧдлан органъяслысь, мукӧд органлысь да организациялысь материалъяс да юӧр;
10) дасьтӧ Сӧветса президиумӧ аналитическӧй материалъяс да помшуӧмъяслысь проектъяс урчитӧм пӧрадокын видлавны пыртӧм вылӧ;
11) видлалӧ аслас заседаниеяс вылын дінму да верктуя проектъяс (проект уджтасъяс) збыльмӧдан мониторинглысь мыччӧдъяс;
12) донъялӧ дінму да верктуя проектъясӧн (проект уджтасъясӧн) юрнуӧдысьяслӧн уджлысь окталун да бӧртаслун;
13) збыльмӧдӧ мукӧд удж, кутшӧмъясӧс проект удж юкӧнын  урчитӧма нормативнӧй инӧда актъясӧн.
Проектнӧй комитетлысь заседаниеяс нуӧдӧмсӧ дасьтӧ да котыртӧ проектнӧй комитетлӧн кывкутысь секретар. 
7.5. Проектнӧй комитетлысь заседаниеяссӧ нуӧдӧны коланлун серти.
Заседаниесӧ лыддьӧны тырвыйӧ вынаӧн, кор сэні эм проектнӧй комитетӧ пырысьяслӧн ӧтувъя лыдысь кык коймӧд пайысь абу этшаджыкыс.
7.6. Проектса куратор быть участвуйтӧ проектнӧй комитетлӧн заседание вылын.
7.7. Проектнӧй комитетлысь заседание нуӧдӧм йылысь помшуӧм примитӧ проектнӧй комитетӧн юрнуӧдысь либӧ сылӧн вежысь проектнӧй комитетӧн юрнуӧдыськӧд ладмӧдӧмӧн. Проектнӧй комитетлысь заседание нуӧдӧм йылысь водзмӧстчӧмӧн вермӧны выступайтны проектса куратор, проектнӧй комитетӧ пырысьяс, дінму проектнӧй офис.
7.8. Проектнӧй комитетлӧн заседаниеяс вылын примитӧм помшуӧмъяссӧ оформитӧны сёрнигижӧдӧн, кутшӧмӧс вынсьӧдӧ проектнӧй комитетӧн юрнуӧдысь заседание нуӧдан лунсянь 10 уджалан лун чӧжӧн, кырымалӧ проектӧн юрнуӧдысь да тайӧ жӧ кадколастӧ сетӧ проектнӧй комитетӧ став пырысьяслы збыльмӧдӧм вылӧ.
Проектнӧй комитет вермӧ примитны помшуӧмъяс сэтчӧ пырысьясӧс гижӧмӧн юасьӧм пыр, кутшӧмӧс нуӧдӧма проектнӧй комитетӧн юрнуӧдысьлӧн помшуӧм серти.
7.9. Проектнӧй комитетӧ пырысьяс асьныс участвуйтӧны комитетлӧн заседаниеясын. Сэк, кор проектнӧй комитетӧ пырысьлӧн абу позянлун локны сӧвещание вылӧ, сійӧ вермӧ водзвыв сетны видлалан юалӧмъяс серти ассьыс видзӧдлассӧ гижӧда формаын. Проектнӧй комитетӧ пырысьлӧн гижӧда формаын видзӧдлассӧ колӧ содтыны проектнӧй комитет заседаниелӧн сёрнигижӧд дорӧ.
7.10. Проектнӧй комитетлӧн заседание вылын юалӧм видлалігӧн, кутшӧмӧс кывкутана могъяс юклӧм серти пыртӧма Коми Республикаса Веськӧдлан котырӧн лӧсялана вежысьлӧн удж нуӧдан юкӧнӧ, Коми Республикаса Веськӧдлан котырӧн индӧм юрнуӧдысьӧс вежысьӧс корӧма проектнӧй комитетлӧн заседание вылӧ. 
7.11. Проектнӧй комитетлӧн помшуӧмъяс лоӧны бытьӧн Коми Республикаса олӧмӧ пӧртысь власьт органъясӧн збыльмӧдӧм вылӧ.
7.12. Проектнӧй комитетъяслӧн помшуӧмъяслысь контрольсӧ збыльмӧдӧ проектнӧй комитетлӧн кывкутысь секретар.
8. Дінму проектлӧн (проект уджтасъяслӧн) кураторӧс, верктуя проектлӧн кураторӧс вынсьӧдӧ Сӧветса президиум Коми Республикаса Веськӧдлан котырӧн юрнуӧдысьӧс вежысьяс лыдысь.
Ведомствоса проектлӧн (проектъяс уджтаслӧн) кураторӧс индӧны Коми Республикаса олӧмӧ пӧртысь власьт органӧн юрнуӧдысьӧн.
8.1. Дінму проектлӧн куратор да верктуя проектлӧн (проект уджтаслӧн) куратор (водзӧ тайӧ пунктын – проектлӧн куратор) юрнуӧдӧ лӧсялана проект серти проектнӧй комитетӧн.
Проектлӧн куратор:
1) урчитӧ дінму да верктуя проектъяс (проект уджтасъяс) серти ӧтувъя збыльмӧданногъяс, отсалӧ бура збыльмӧдны дінму да верктуя проектъяс (проект уджтасъяс) (сы лыдын проектын аслас коланлун пыр);
2) контролируйтӧ дінму да верктуя проектъяслӧн (проект уджтасъяслӧн) медшӧр петкӧдласъясӧдз да бӧртасъясӧдз воӧдчӧмсӧ, мероприятиеяс ас кадӧ збыльмӧдӧмсӧ да вежтасӧ воӧдчӧмсӧ, кутшӧмъяс серти контроль тшупӧдыс крепитӧма проектса куратор бӧрся;
3) кывкутӧ дінму да верктуя проектъяс (проект уджтасъяс) ресурсъясӧн могмӧдӧмысь, кутшӧмъяс колӧны сійӧс збыльмӧдӧм вылӧ;
4) збыльмӧдӧ мукӧд удж, кутшӧмъясӧс проект удж юкӧнын урчитӧма Положениеӧн да мукӧд нормативнӧй инӧда актӧн.
9. Проектлӧн команда:
9.1. Дінму, верктуя проектӧн (проектъяслӧн уджтасӧн) юрнуӧдысьӧн лоӧ морт, код вылӧ Сӧветса президиумлӧн помшуӧм серти пуктӧма ас кывкутӧм медшӧр могъясӧ, петкӧдласъясӧ да бӧртасъясӧ воӧдчӧмысь, могъяс збыльмӧдӧмысь, кутшӧмъясӧс индӧма лӧсялана проектлӧн паспортын. Ведомствоса проектӧн юрнуӧдысьӧс индӧ Коми Республикаса олӧмӧ пӧртысь власьт органӧн юрнуӧдысь.
9.2. Дінму проектӧн юрнуӧдысьӧн лоӧ Коми Республикаса олӧмӧ пӧртысь власьт органӧн юрнуӧдысь.
9.3. Проектӧн юрнуӧдысь:
1) лӧсьӧдӧ, збыльмӧдӧ да ас кадӧ актуализируйтӧ проектъяслысь паспортъяс;
2) веськӧдлӧ проектъяс збыльмӧдӧмӧн, могмӧдӧ медшӧр могъясӧ, петкӧдласъясӧ, бӧртасъясӧ да вежтасӧ воӧдчӧмсӧ, могъяс да мероприятиеяс збыльмӧдӧм, лӧсялана проектъяслӧн вынсьӧдӧм паспортъяс серти;
3) кырымалӧ федеральнӧй проектӧн юрнуӧдыськӧд Коми Республика мутасын дінму проект збыльмӧдӧм йылысь артмӧдчӧм, могмӧдӧ лӧсялана федеральнӧй проектлӧн медшӧр могъясӧ, петкӧдласъясӧ да бӧртасъясӧ воӧдчӧмсӧ урчитӧм пӧрадок да типӧвӧй формаяс серти;
4) лӧсьӧдӧ отчётносьт, кывкутӧ юӧрлӧн збыльлунысь, подулалӧмысь, коланлунысь да тырвыйӧлунысь, кутшӧм эм отчётносьтын;
5) могмӧдӧ проект уджлӧн юӧртан системаын дінму проектын участвуйтысьясӧн дінму проект збыльмӧдӧм йылысь стӧч юӧр ас кадӧ сетӧм;
6) быд боксянь отсалӧ бура збыльмӧдны проектсӧ;
7) нуӧдӧ мероприятие олӧмӧ пӧртӧмлысь мониторинг да контроль, кутшӧмъяс эмӧсь проектлӧн паспортын, а сідзжӧ мероприятиеяс, кутшӧмъяс эмӧсь проектлӧн уджалан планын;
8) котыртӧ проектлӧн паспортӧ вежсьӧмъяс пыртӧм;
9) ладмӧдӧ проектын участвуйтысьяслысь кандидатураяс, кутшӧмъясӧс сетісны Коми Республикаса олӧмӧ пӧртысь власьт органъясӧн, мукӧд органӧн да организацияӧн юрнуӧдысьяс либӧ налӧн вежысьяс;
10) лӧсьӧдӧ да выльмӧдӧ проекткӧд йитчӧм документъяс да мыччӧдъяс проект уджлӧн юӧртан системаын;
11) сетӧ проектын участвуйтысьяслы тшӧктӧмъяс сійӧс збыльмӧдігӧн;
12) могмӧдӧ олӧмӧ пӧртан дисциплинаӧ кутчысьӧм, сетӧ проектлӧн кураторлы проектын участвуйтысьяс серти дисциплинарнӧя кутчысян мераясӧн вӧдитчӧм йылысь вӧзйӧмъяс;
13) донъялӧ проектын участвуйтысьяслӧн уджлысь окталунсӧ;
14) збыльмӧдӧ мукӧд удж, кутшӧмъясӧс проект удж юкӧнын урчитӧма Положениеӧн да мукӧд нормативнӧй инӧда актӧн.
9.4. Проектӧн юрнуӧдысь донъялӧ медшӧр могъясӧ, торъя мога да содтӧд петкӧдласъясӧ, бӧртасъясӧ воӧдчыны позянлун да проектлысь могъяс збыльмӧдӧмсӧ, а сідзжӧ проектлӧн сьӧмкуд сьӧмӧн вӧдитчан окталун.
9.5. Проектлӧн администраторӧн лоӧ Коми Республикаса олӧмӧ пӧртысь власьт органӧн юрнуӧдысьӧс вежысь либӧ тэчас юкӧдулӧн юрнуӧдысь (проектӧн юрнуӧдысьлӧн помшуӧм серти).
9.6. Проектлӧн администратор:
1) котыртӧ проектлысь паспорт лӧсьӧдӧм;
2) проектӧн юрнуӧдысьлӧн тшӧктӧм серти нуӧдӧ проект лӧсьӧдӧм да збыльмӧдӧм серти сӧвещание;
3) нуӧдӧ проект збыльмӧдӧмлысь мониторинг да артмӧдӧ отчётносьт, сы лыдын проект уджлӧн юӧртан системаын; 
4) могмӧдӧ проект удж юкӧнын да мукӧд документын методическӧй индӧдъяслысь учёт, сы лыдын проект уджлӧн юӧртан системаӧн вӧдитчӧм серти корӧмъяс;
5) збыльмӧдӧ мукӧд удж, кутшӧмъясӧс проект удж юкӧнын урчитӧма Положениеӧн да мукӧд нормативнӧй инӧда актӧн.
9.7. Проектын участвуйтысьясӧн лоӧны Коми Республикаса олӧмӧ пӧртысь власьт органъяслӧн, Коми Республикаын меставывса асвеськӧдлан органъяслӧн, мукӧд органлӧн да организациялӧн кывкутысь уджалысьяс, кутшӧмъяслӧн уджыс проект паспорт серти, проектӧн юрнуӧдысьлӧн индӧдъяс да тшӧктӧмъяс серти веськӧдӧма медшӧр могъясӧ, петкӧдласъясӧ, бӧртасъясӧ да вежтасӧ воӧдчӧм, могъяс да мероприятиеяс збыльмӧдӧм вылӧ.
Коми Республикаса олӧмӧ пӧртысь власьт органлысь, Коми Республикаын меставывса асвеськӧдлан органлысь, мӧд органлысь да организациялысь уджалысьӧс проектӧ корӧм йылысь помшуӧм примитӧ лӧсялана органлӧн либӧ организациялӧн юрнуӧдысь либӧ юрнуӧдысьӧс вежысь проектӧн юрнуӧдыськӧд сёрнитчӧмӧн.
9.8. Проектын участвуйтысьясӧс пыртӧны проектлӧн паспортӧ да сылӧн уджалан планӧ.
9.9. Проектын участвуйтысьяс:
1) збыльмӧдӧны проектсӧ проектлӧн паспорт да мукӧд документ серти, кутшӧмъясӧс лӧсьӧдӧны проект удж, индӧдъяс да проектӧн юрнуӧдысьлӧн тшӧктӧмъяс серти;
2) сетӧны проектӧн юрнуӧдысьлы, ведомствоса проектнӧй офисӧ проект збыльмӧдӧм йылысь юӧр;
3) кывкутӧны проект збыльмӧдӧм йылысь юӧрлӧн збыльлунысь, коланлунысь да тырвыйӧлунысь; 
4) сетӧны проектӧн юрнуӧдысьлы проектлӧн, бӧртасъяслӧн да вежтасъяслӧн медшӧр могъясӧ, торъя мога да содтӧд петкӧдласъясӧ ас кадӧ воӧдчӧм, проектлысь могъяс да мероприятиеяс збыльмӧдӧм серти вӧзйӧмъяс;
5) могмӧдӧ проектлӧн планируйтӧм сьӧмкудйӧ кутчысьӧмсӧ;
6) донъялӧ проектлысь рискъяс да могмӧдӧ найӧс бырӧдӧм да проект збыльмӧданног вылӧ налысь тӧдчӧмсӧ чинтӧм серти мероприятиеяс;
7) сетӧны проектӧн, ведомствоса проект офисӧн да дінму проект офисӧн юрнуӧдысьлӧн запрос серти проект збыльмӧдан юкӧнын аналитическӧй да мукӧд материал;
8) могмӧдӧ проект серти планируйтӧм сёрнитчӧмъяс ас кадӧ сӧгласуйтӧм да кырымалӧм (коланлун дырйи);
9) могмӧдӧ сёрнитчӧмъяс серти кӧсйысьӧмъясӧ кутчысьӧм, кутшӧмъясӧс кырымалӧма проект збыльмӧдӧм могысь;
10) збыльмӧдӧны мукӧд удж, кутшӧмъясӧс проект удж юкӧнын урчитӧма Положениеӧн да мукӧд нормативнӧй инӧда актӧн.
